
Snorri Brend

Tað hevur tikið eina tíð at 
fyrireika hesa ætlanina, men 
nú er so komið á fyrsta málið. 
Úrslitið av strembanini hjá 
ALS at fáa førleikament 
arbeiðsleys hevur verið at 
skipa fyri sínum fyrsta tríggj­
ar mánaðar skeiði í føroysk­
um, enskum og støddfrøði á 
10. floksstigi í samstarvi við 
Kvøldskúlan í Havn og 
Mentamálaráðið.

Tað vóru kortini tey sum 
hildu at hetta fór at vera eitt 
trupult stig at taka, men nú 

kundi Ernst Jacobsen stað­
festa, at tey høvdu møtt stór­
ari vælvild frá Kvøldskúla­
num, við at útvega royndar 

lærarar, høli og við at umsita 
útbúgvingina. 

14 næmingar hava fingið 
prógv eftir at hava staðið eitt 
strævið og krevjandi skeið, 
sum hevur stimbrað teir til 

at koma víðari. Summi ætla 
sær til dømis í handilsskúla. 
Onnur ætla sær á HF, og 
samanumtikið ætlað øll sær 

okkurt á leiðini framá í sam­
felagnum. 

Sagt verður, at næming­
arnir hava ið hvussu er slept 
ætlanini um at dvølja í ALS-
skipanini, tí eingi onnur útlit 

eru fyri eini virðiligari til­
veru. Henda tilvera er nú 
vend til eina framasøkjandi 
stremban eftir at koma víð­
ari.

Tríggjar mánaðaskeiðið í 
føroyskum, enskum og stødd­
frøði byrjaði í november í fjør 
og endaði seinast í februar, 
og fríggjadagin fóru 14 næm­
ingar heim við hvør sínum 
prógvi. Teir hava staðið eitt 
skeið, sum eftir øllum at 
døma verður aftur. Í hvørjum 
líki tað verður aftur, fara 
eftirmetingarnar at vísa.

Kórstevnur 
Føroya 45 ár

Úr ALS við prógvi í hond

Leo Poulsen

Nú verður aftur boða frá 
Kórstevnu – annað ár á 
rað hildin í Havn. Tað 
eru í ár liðin 45 ár síðan 
fyrsta felags kórstevnan 
í Føroyum var hildin á 
hvítusunnu 1967. Kór­
stevnan í ár er sostatt at 
meta sum eitt 45-ára jubi­
leumshald og verður 
hildin í Norðurlanda­
húsinum í dýra biðidags 
vikuskiftinum 3.- 5. mai. 

Tónlistarligir 
kórleiðarar á 
stevnuni í ár verða:

• Bernharður Wilkinson, 
sum umframt sítt dag­
liga virksemi á Tórshavn­
ar Musikkskúla, er fastur 
dirigentur hjá Føroya 
Symfoniorksetri, og sum 
harumframt hevur Før­
oya Symfonikór og Tórs­
havnar Kamarkór um 
hendur.

• Jim Daus Hjernøe, 
professari í rytmiskum 
kórsangi við Det Jyske 
Musikkonservatorium í 
Ålborg og Århus, sum 
fleiri ferðir hevur havt 
skeið við føroyskum kór­
leiðarum, og sum á 
kórstevnuni seinasta ár 
setti kveikjandi dám á 
kórstevnuna, har fleiri 
ungfólk eisini vóru við. 

Eins og í fjør hevur hann 
sítt gitna úrvalskór Vox­
north við sær, sum um­
framt at vera stuðlandi á 
stevnuni fer at hava 
egna konsert í samband 
við kórstevnuna. 

Sangliga innhaldið á 
stevnuni verður sostatt 
fjølbroytt, so at yngri 
sum eldri sangarar í stór­
um felagskóri fara at 
uppliva bæði nútíðar 
rytmiskan og meira tra­
ditionellan, klassiskan 
kórsang.

Kórstevnan byrjar hós­
dagin 3. mai kl. 16.30 við 
innskriving og kórstevnu­
skráin verður kunngjørd 
seinni.

Gjald fyri luttøku, nótar 
og mat er 600 kr.
Veitslugjaldið er 300 kr.

Tilmelding fer fram  
á netinum 
– á www. tilmelding.fo, 
undir tiltøk, ella við at 
ringja á tel. 236060, 
gerandisdagar millum 
kl. 18.00 og 20.00. 

Seinasti tilmeldingardag­
ur er fríggjadagin 30. mars

Lagt verður upp til eina 
spennandi Kórstevnu og 
vóna vit stóra luttøku.

14 næmingar hava fingið 
prógv eftir at hava staðið eitt 

strævið og krevjandi skeið

Próvtøka Hetta er ein sera góður dagur í søguni hjá ALS, segði 
stjórin í Arbeiðsloysisskipanini, Ernst Jacobsen, á samkomu í 
Kvøldskúlanum í Havn fríggjadagin í farnu viku. Tá fingu14 ungfólk 
í ALS-skipanini  stakgreinaprógv á 10. floksstigi handað

Snorri Brend

Tað eru fleiri stór evni, ið 
verða tikin upp í ungdóms­
bókini ”Hungursleikirnir”, 
sum nú kemur út á føroysk­
um: At vinna merkir, heiður 
og æru, og hetta At tapa 
deyða.

Tað er Bókadeildin sum 
nú gevur út bókina Hungurs­
leikirnir eftir Suzanne Col­
lins. Tað serstaka við hesi 
bókini er, at hon, var mest 
selda bók í USA í 2011.

Hungursleikirnir er fyrsta 
bókin í tríverkinum The 

hunger Games.Tær tríggjar 
bøkurnar í røðini Hungurs­
leikir lógu nummar 1, 2 og 3 á 

bestseljaralistum í USA í 
2011. 

– Hetta er bara hent eina­

ferð áður, tá ið bøkurnar hjá 
Stieg Larson megnaðu sama 
bragdið. Samstundis er Su­
zanne Collins fyrsti barna og 
ungdómsbókarithøvundurin,
 sum hevur selt fleiri enn 
eina millión ebøkur á 
Amazon Kindle.

Bókin er 374 blaðsíðir og 
er heft við klaffum. Bergur 
Rasmussen týddi. Næsta bók­
in í røðini kemur í heyst.

Bókarøðin verður eisini 
gjørd til film, og fyrsti film­
urin hevur frumsýning í 
Havnar Bio longu tann 22. 
mars. 

Bestseljari í USA er
nú á føroyskum

Teir fegnu næmingarnir við prógvi í hond: Aftast frá vinstru:, Henningur Juul, Georges Rouah, Rógvi Nolsø, Birita Kjærbo, 
Helena Rubeksen, Kristina Kapilin, Óli Andreasen. Fremst frá vinstru:  Fríðgerð Finnsdóttir, Gunnhild Jacobsen, Hannah 

Hansen, Paula Jóannesdóttir, Rakul Johannesen (Ása Skorá væntar á myndini)


